
Begrafnis van : Oom Flip Engelbrecht : 98/06/08



1. Gemeente staan wanneer familie inkom.

2. Openingsgebed of Ps 121

3. Sit asseblief

4. Lees die begrafnisbrief:			5.  Betuig meegevoel:

6. Gebed: “LAAT ONS SAAM BID:”



7. Sing eerste lied



8. Skriflesing en preek



9. Sing tweede lied



10. Bedankingsbrief



11. Lees name van die draers:

�12. Instruksies:





13. Afsluitingsgebed.

GEBEURE BY DIE GRAF.



1. Gebed vir krag, troos, berusting en blydskap in die Here

2. Terwyl die kis sak - Lees een van die volgende:

3. Wanneer die kis onder is:			4. Lees dan ook Op 21: 3-7

5. Seën:

6. Familie en ander  kry kans om blomblare te strooi.



7. Verversings.

Ps 121: Ek slaan my oë op na die berge: Waar sal my hulp vandaan kom?

My hulp is van die Here wat hemel en aarde gemaak het

Hy kan jou voet nie laat wankel nie, jou Bewaarder kan nie sluimer nie

Kyk die Bewaarder van Israel sluimer of slaap nie

Die Here is jou Bewaarder, die Here is jou skaduwee aan jou regterhand

Die son sal jou bedags nie steek nie, die maan ook nie by nag nie

Die Here sal jou uitgang en jou ingang bewaar, van nou af tot in ewigheid



“GELIEFDES, DIT HET GOD, DIE ALMAGTIGE VADER, GOD VAN HEMEL EN AARDE BEHAAG OM VAN ONS WEG TE NEEM PHILLIPUS THEUNIS ENGELBRECHT OP 3 JUNIE 1998 IN DIE OUDERDOM VAN 87 JAAR”





“NAMENS DIE AOG VAN SUID AFRIKA, HARTBEESPOORT CHRISTEN GEMEENSKAP, DIE KERKRAAD EN MY FAMILIE BETUIG EK GRAAG OPREGTE MEEGEVOEL MET:

Tannie Lydia Engelbrecht (Eggenote); Oom George Engelbrecht (Broer); Tannie Hanna  Koetscheid (Suster); Tannie  Ina van Niekerk (Skoonsuster); Johan en Mara Lategan(Neef); Die kinders : Jeanne vd Merwe; Fanie en Ina Schoeman; Flippie en Kobie Engelbrecht; Kleinkinders : Philip, Manie; Leon; Anita en Linda 

ASOOK MET ANDER VRIENDE MET U VERLIES.”

“ONS BID DAT DIE ALMAGTIGE VADER DEUR DIE LIEFDE VAN ONSE HERE JESUS CHRISTUS, EN DEUR DIE KRAGTIGE  WERK VAN DIE HEILIGE GEES U RYKLIK SAL VERSTERK EN VERTROOS IN HIERDIE TYD VAN BEPROEWING”





Dankie vir sy lewe

Dankie vir hoop in Christus

Seën op verrigtinge





By die Kerk	



By die graf:



Gemeente moet staan

Draers stap eerste

Dan stap familie

Ry in stoet met hoofligte aan

Kom terug vir ‘n koppie tee





Ek glo in God die Vader, die Almagtige, die Skepper van hemel en aarde; en in Jesus Christus, Sy Eniggebore Seun, Onse Here; Wat ontvang is van die Heilige Gees, Gebore uit die maagd Maria; Wat gely het onder Pontius Pilatus, gekruisig, gestorwe en begrawe is en neergedaal het na die hel; Wat op die derde  dag weer opgestaan het uit die dode; Opgevaar het na die hemel en sit aan die regterhand van God, die Almagtige Vader; Van waar Hy sal kom om te oordeel die lewende en die dode. Ek glo in die Heilige Gees. Ek glo aan ‘n heilige algemene  christelike kerk, die gemeenskap van die heiliges; die vergewing van sonders; die wederopstanding van die vlees en ‘n ewige lewe.



Ps 23: Die Here is my Herder, niks sal my ontbreek nie. Hy laat my neerlê in groen weivelde, na waters waar rus is, lei Hy my heen. Hy verkwik my siel. Hy lei my in die spore van geregtigheid, om Sy Naam ontwil. Al gaan ek ook in ‘n dal van doodskaduwee, ek sal geen onheil vrees nie, want U is met my: U stok en U staf die vertroos my. U berei die tafel voor my aangesig, teenoor my teenstanders; U maak my hoof vet met olie; My beker loop oor. Net goedheid en guns sal my volg al die dae van my lewe; En ek sal in die huis van die Here bly in lengte van dae.



Onse Vader wat in die hemel is

Laat U Naam geheilig word

Laat U koningkryk kom

Laat U wil geskied

Soos in die hemel net so ook op die aarde

Gee ons vandag ons daaglikse brood

En vergeef ons ons skulde

net soos ons ons skuldenaars vergewe

En lei ons nie in versoeking nie,

Maar verlos ons van die Bose

Want aan U behoort die koninkryk

 en die krag en die heerlikheid

Tot in ewigheid

Amen





Op 21:3 - 7: “En ek het ‘n groot stem uit die hemel hoor sê: Kyk die tabernakel van God is by die mense, en Hy sal by hulle woon, en hulle sal Sy volk wees, en God self sal by hulle wees as hulle God. En God sal al die trane van hulle oë afvee, en daar sal geen dood meer wees nie; Ook droefheid en geween  en moeite sal daar nie meer wees nie, want die eerste dinge het verbygegaan. En Hy wat op die troon sit  het gesê: Kyk Ek maak alles nuut. En Hy het aan my gesê: Skryf, want hierdie woorde is waaragtig en betroubaar. En Hy het vir my gesê: Dit is verby! Ek is die Alfa en die Omega, die Begin en die Einde. Aan die dorstige sal Ek gee uit die fontein van water van die lewe, verniet. Hy wat oorwin sal alles be-erwe; En Ek sal vir hom ‘n God wees en hy sal vir My ‘n seun wees..”





“DIT HET ONS ALMAGTIGE  GOD VAN HEMEL EN AARDE BEHAAG OM VAN ONS WEG TE NEEM ONS GELIEFDE PHILLIPUS THEUNIS ENGELBRECHT

ONS VERTROU DAAROM SY SIEL TOE IN DIE HANDE VAN ONSE LEWENDE GOD

STOF IS DIE MENS - EN TOT STOF SAL HY TERUGKEER (Strooi sand of  blomblare)

MAAR ONS HET DIE BLYE VERSEKERING VAN ‘N EWIGE LEWE DEUR JESUS CHRISTUS WAT HIERDIE STERFLIKE LIGGAAM IN ‘N ONSTERFLIKE SAL VERANDER”





“EN NOU MAG DIE LIEFDE VAN GOD ONSE VADER, EN DIE GENADE VAN ONSE HERE JESUS CHRISTUS EN DIE GEMEENSKAP VAN DIE HEILIGE GEES MET U WEES - NOU  EN TOT IN EWIGHEID - EN MAG DIE GENADE VAN GOD VERLENG WORD OOR DIEGENE WIE SE NAME NOGNIE IN DIE BOEK VAN DIE LEWE OPGETEKEN IS NIE. AMEN EN AMEN”










